
				এই পাতাটির মুদ্রণ সংশোধন করা প্রয়োজন। 
বিংশ পল্লব
আত্মপাল্যবদান
डिजिद्धसङ्गे कथमति द्वत्तिरनेकमुख्ये कथमस्ति सीख्यम् । कर्त्रान्तबन्धेऽस्ति कथं स्वशक्तिं प्रज्ञाप्रकर्षे कथमरूयपाय: ॥ १ ॥
দ্বিজিহব অর্থাৎ খলজনের সংসর্গে জীবিকা কিরূপে হইতে পারে ? বহুলোক প্রধান হইলে কিরূপে স্থখ হইতে পারে ? কৰ্ম্মবন্ধনে বদ্ধ হইলে কিরূপে নিজশক্তি থাকিতে পারে ? এইরূপ প্রজ্ঞার উৎকর্ষ হইলেও কোনরূপেই অপায় হয় না । ১ ।
বিদেহদেশে মিথিলানগরে জলসত্ত্ব নামে এক রাজ ছিলেন । ইহার ভুজরূপ ভুজঙ্গের উপর সমগ্র পৃথিবীর ভার অবস্থিত ছিল ৷ ২ ৷
ইন্দ্রতুল্য সম্পত্তিশালী এই রাজার খণ্ডনামে একজন মহামাত্য ছিলেন । ইনি সর্বপ্রকার সন্ধিবিগ্রহাদি ষাড় গুণ্যের পরিজ্ঞানবিষয়ে বৃহস্পতিতুল্য ছিলেন। ৩ ।
ইনি ভালরূপ নীতিজ্ঞ ছিলেন, এজন্য ইহঁার প্রতি গৌরবপ্রদর্শনার্থ রাজা স্পষ্টতঃ কোন রাজকাৰ্য্যই দেখিতেন না । সমস্ত প্রজাগণ কাৰ্য্যবশতঃ ইহঁরই মুখাপেক্ষী ছিল । ৪ ।
জলপ্রবাহ যেরূপ বাৰ্য্যমাণ হইলেও গতানুগতিকতানিবন্ধন ক্রমশই বৰ্দ্ধিত হয়, স্বজনের কার্য্যভারও তদ্রুপ বৰ্দ্ধিত হয়। ৫ ।
সমস্ত রাজ্যই মন্ত্রিবর খণ্ডের আয়ত্ত দেখিয়া অন্যান্য মন্ত্রিগণ মাৎসৰ্য্যবশতঃ মিলিত হইয়া তাহার বিনাশের বিষয় চিন্তা করিয়াছিল । ৬ ।
ভেদনিপুণ মন্ত্রিগণ রাজার গৃহে প্রবেশ করিয়া পুনঃ পুনঃ খণ্ডের প্রভাববিস্তারে অনিষ্টাশঙ্কা বর্ণনা করিত । ৭ ।
る 。

	        এই পাতাটি অন্য কোনো ভাষায় উপলব্ধ নয়।

